
Dyddiad cyhoeddi:  24ain Tachwedd 2025

Cais Rhyddid Gwybodaeth 287/25

Rydych chi wedi gofyn y canlynol i ni…

1. Pa ganran o’r adeiladau sy'n eiddo i Trafnidiaeth Cymru sydd â phaneli solar wedi'u gosod arnynt ar hyn o bryd? (PV neu thermol) Pa ganran yr aseswyd sy’n addas ar gyfer paneli solar?  
1. Pa ganran o orsafoedd trenau a weithredir gan Trafnidiaeth Cymru sydd â phaneli solar wedi'u gosod arnynt ar hyn o bryd? (PV neu thermol) Pa ganran yr aseswyd sy’n addas ar gyfer paneli solar?
1. Faint o feysydd parcio a weithredir gan Trafnidiaeth Cymru a pha ganran ohonynt sydd â phaneli solar wedi'u gosod ar y safle ar hyn o bryd? 

YMATEB

Cwestiwn 1

Mae paneli solar ym mhrif swyddfa TrC ym Mhontypridd, yn y Depo yn Ffynnon Taf ac yn yr ICC yn Ffynnon Taf. Mae paneli solar wedi'u gosod ar adeiladau eraill, fel storfeydd bach mewn Depos.
Mae Depo Machynlleth yn cael rhywfaint o bŵer gan dyrbin gwynt sy'n eiddo i Network Rail.
Ym mis Mai 2025, cafodd asedau tir ac adeiladau ar draws ystâd TrC sydd â photensial ar gyfer cynhyrchu neu storio ynni eu cynnwys mewn astudiaeth ddichonoldeb.
· Am nifer o resymau, barnwyd nad oedd 67 o gyfleoedd yn ymarferol ar y pryd 
· Roedd gan 17 y potensial i gael eu datblygu

Cwestiwn 2

Mae gan Orsaf Penychain bŵer solar a ddarperir gan baneli solar sy'n eiddo i Network Rail.
Mae paneli solar yng Nghyfnewidfa’r Porth.

Yn 2022, cynhaliwyd astudiaeth ddichonoldeb ar holl adeiladau gorsafoedd Llinellau Craidd y Cymoedd (26 ohonynt) sy'n eiddo i Trafnidiaeth Cymru. Dim ond tri nodwyd yn rhai addas i symud ymlaen i astudiaeth ddichonoldeb bellach a manylach. Cynhaliwyd y rhain gan Wasanaeth Ynni Llywodraeth Cymru yn 2022 yn Llandaf, Bargoed a Phontypridd. Bach oedd y potensial, gyda phroses ad-dalu gymharol hir oherwydd y defnydd isel o drydan yn ystod y dydd.

Roedd Gwasanaeth Ynni Llywodraeth Cymru hefyd wedi sgrinio am baneli ffotofoltaig mewn gorsafoedd a reolir gan TrC (sy'n eiddo i NR): Caer, Hwlffordd, Henffordd, Cyffordd Llandudno, Llanelli ac Amwythig. Mae gan bob un ei broblemau, er enghraifft, bod yn adeiladau rhestredig/treftadaeth, angen gwaith i atgyfnerthu'r to, a'r gorsafoedd yn eiddo i Network Rail. 

Yn 2019, cynhaliwyd astudiaeth ddichonoldeb ar gyfer ynni adnewyddadwy ar ochr y cledrau mewn perthynas â thrydaneiddio Llinellau Craidd y Cymoedd. Rydym yn gweithio gyda rhanddeiliaid eraill i brofi offer yn Lloegr a fyddai'n ein galluogi i fwydo ynni adnewyddadwy lleol i mewn.


Parhad...


Cwestiwn 3

Mae 132 o feysydd parcio sydd, ar hyn o bryd, yn eiddo i TrC, o dan reolaeth TrC neu’n cael eu rheoli gan gwmni ar ran TrC. Rydym hefyd yn rhannu rheolaeth/perchnogaeth rhai o'r meysydd parcio hyn gydag awdurdodau lleol.

Nid oes paneli solar yn y meysydd parcio.  


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

[bookmark: cysill]Hawliau Apelio
Os nad ydych chi'n fodlon â’r ffordd yr ymdriniwyd â’ch cais a’ch bod chi’n dymuno gwneud cwyn neu ofyn i ni adolygu ein penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

